
（「釋初品中八念義第三十六之餘」：大正25，221b12～228c25）

上厚下觀院長指導  第二組 圓忠．湛戒

．演明 合編2005/03/10

貳、念法  導師《大智度論》筆記 [F004] p.330
一、總說

念法者，如佛演說，行者應念：是法〔一〕巧出，〔二〕得今世果，〔三〕無熱惱，〔四〕不待時，〔五〕能到善處，〔六〕通達無礙。

二、別釋

（一）法之功德

１、巧出  導師《大智度論》筆記 [F004] p.330
巧出者，

（１）[不違]二諦  導師《大智度論》筆記 [J001] p.489  
二諦不相違故：所謂世諦，第一義諦是
；智者不能壞、愚者不起諍故。

（２）[離]二邊  導師《大智度論》筆記 [J001] p.489
是法亦離二邊：所謂若受五欲樂，若受苦行。

復離二邊：若常、若斷；若我、若無我；若有、若無，如是等二邊不著，是名巧出。

※諸外道輩自貴其法，毀賤他法故，不能巧出。

２、得今世果  導師《大智度論》筆記 [F004] p.330
得今世果者，
（１）離世間苦，離邪見因緣，身心得安樂
離愛因緣世間種種苦，離邪見因緣種種論議鬪諍，身心得安樂。如佛說：「持戒者安樂，身心不熱惱，臥安覺亦安，名聲亦遠聞。」

（２）持戒因緣展轉生涅槃果
復次，此佛法中因緣展轉生果，所謂持戒清(221c)淨故心不悔，心不悔故生法歡喜，法歡喜故身心快樂，身心快樂故能攝心，攝心故如實知，如實知故得厭，得厭故離欲，離欲故得解脫，得解脫果報得涅槃，是名得今世果
。
（３）知佛法得今世果
外道法空行苦，無所得。如閻浮阿羅漢得道時自說：「我昔作外道，五十有五
年，但食乾牛屎，裸形臥棘上。我受如是辛苦，竟無所得；不如今得見佛聞法，出家三日
，所作事辦，得阿羅漢。」
以是故，知佛法得今世果。
問曰：若佛法得今世果，何以故佛諸弟子有無所得者？

答曰：行者能如佛所說，次第修行，無不得報。如病人隨良醫教，將和治法，病無不瘥
；若不隨佛教，不次第行，破戒亂心，故無所得，非法不良也！

（４）後世漸次當得涅槃
復次，諸未得道者，今世雖不得涅槃，後世得受福樂，漸次當得涅槃，終不虛也。如佛所說：「其有出家為涅槃者，若遲若疾，皆當得涅槃」。

（５）結

如是等能得今世果。

３、無熱惱三說  導師《大智度論》筆記 [F004] p.330
無熱惱者，

（１）[無]二種惱（身心）  導師《大智度論》筆記 [J031] p.520
熱惱有二種：身惱，心惱。
◎身惱者，繫縛牢獄，考掠、刑戮等；
◎心惱者，淫欲、瞋恚、慳貪、嫉妒因緣故，生憂愁、怖畏等。
此佛法中，持戒清淨故，身無是繫縛牢獄，拷
掠、刑戮等惱；心離五欲，除五蓋，得實道故，無是淫欲、瞋恚、慳貪、嫉妒，邪疑等惱，無惱故無熱。

（２）無漏禪定喜樂得入清涼

復次，無漏禪定生喜樂，遍身受故，諸熱則除。譬如人大熱悶，得入清涼池中，冷然清了，無復熱惱。

（３）[無]見愛等苦  導師《大智度論》筆記 [J031] p.520
復次，諸煩惱若屬見、若屬愛，是名熱；佛法中無此故，名無熱惱。
４、不待時三說  導師《大智度論》筆記 [F004] p.330
不待時者，(222a)
（１）簡別內外道

佛法不待時而行，亦不待時與果。外道法，日未出時受法，日出時不受法；或有日出時受，日未出不受；有晝受夜不受，有夜受晝不受。

（２）隨修八聖道便得涅槃
佛法中無受待
時，隨修八聖道時，便得涅槃。譬如火得薪便然，無漏智慧生時，便能燒諸煩惱，不待時也。

Ａ、問──何以言無時

問曰：如佛說，有時藥、時衣、時食
；若人善根未熟，待時當得，何以言無時？

Ｂ、答──為佛法久住故，結時戒

答曰：此「時」者，隨世俗法，為佛法久住故，結時戒；若為修道得涅槃，及諸禪定、智慧微妙法，不待時也。諸外道法皆待時節；佛法但待因緣具足。若雖持戒、禪定，而智慧未成就，不能成道；若持戒、禪定、智慧皆成就，便得果，不復待時。

（３）即得不名時

復次，久久得果名為時，即
得不名時。譬如好染一入便成。心淨人亦如是，聞法即染
，得法眼淨，是名不待時。
５、能到善處  導師《大智度論》筆記 [F004] p.330
能到善處（aupanayika）者，是三十七無漏道法，能將人到涅槃。譬如入恆河，必得至大海
。諸餘外道法，非一切智人所說，邪見雜故，將至惡處；或時將至天上，還墮受苦，皆無常故，不名善處。
問曰：無有將去者；云何得將至善處？

答曰：雖無將去者，但諸法能將諸法去；無漏善五眾
斷，五眾中強名眾生，將去入涅槃。如風吹塵，如水漂草；雖無將去者，而可有去。

復次，因緣和合無有作，亦無有將去者，而果報屬因緣，不得自在，是即名為去。
６、通達無礙  導師《大智度論》筆記 [F004] p.330
（１）總說

通達無礙者，得佛法印
故，通達無礙；如得王印，則無所留難。

（２）別釋三[種佛]法印  導師《大智度論》筆記 [F003] p.329
問曰：何等是佛法印？

答曰：

Ａ、出體  導師《大智度論》筆記 [F003] p.329
佛法印有三種：一者、一切有為法，念念生滅皆無常；二者、一(222b)切法
無我；三者、寂滅涅槃。

Ｂ、廣明三法印

（Ａ）一切作法「無常印」

行者知三界皆是有為生、滅作法，先有今無，今有後無，念念生滅，相續相似生故，可得見知；如流水、燈燄、長風
，相似相續故，人以為一。眾生於無常法中常顛倒故，謂去者是常住，是名一切作法無常印。

（Ｂ）一切法「無我印」

一切法無我，諸法內無主、無作者、無知、無見、無生者、無造業者，一切法皆屬因緣；屬因緣故不自在，不自在故無我，我相不可得故。如〈破我品〉
中說，是名無我印。

論無常印及無我印之關係

問曰：何以故但作法無常，一切法無我？

答曰：不作法無因緣故，不生不滅，不生不滅故，不名為無常。

復次，不作法中，不生心著顛倒；以是故，不說是無常，可說言無我。
有人說：神是常遍知相，以是故，說一切法中無我。

（Ｃ）寂滅印

寂滅者是涅槃，三毒、三衰
火滅故，名
寂滅印。

論三法印之關係

問曰：寂滅印中，何以但一法，不多說？

答曰：

ａ、初五眾，次一切法，後二印之果  導師《大智度論》筆記 [F003] p.329
初印中說五眾，二印中說一切法皆無我，第三印中說二印果，是名寂滅印。

ｂ、初破我所，次破我，後果  導師《大智度論》筆記 [F003] p.329
一切作法無常，則破我所外五欲等；若說無我，破內我法；我、我所破故，是名寂滅涅槃。

ｃ、初厭世間，次離觀主，後無所住  導師《大智度論》筆記 [F003] p.329
行者觀作法無常，便生厭厭世苦；既知厭苦，存著觀主，謂能作是觀，以是故有第二法印，知一切無我；於五眾、十二入、十八界、十二因緣中，內外分別推求，觀主不可得；不可得故，是一切法無我。作如是知已，不作戲論，無所依止，但歸於滅，以是故說寂滅涅槃印。

Ｃ、三印即一實印
  導師《大智度論》筆記 [F003] p.329
問曰：摩訶衍
中說諸法不生不滅，一相，所謂無相
，此中云何說一切有為作法無常名為法印？二法云何不相違？

答曰：(222c)觀無常，即是觀空因緣；如觀色念念無常，即知為空。過去色滅壞，不可見故，無色相；未來色不生，無作無用，不可見故，無色相；現在色亦無住，不可見不可分別知故，無色相。無色相即是空，空即是無生無滅。無生無滅及生滅，其實是一，說有廣略。

因論生論

問曰：過去、未來色，不可見故，無色相；現在色住時可見，云何言無色相？

答曰：現在色亦無住時，如「四念處」
中說：若法後見壞相，當知初生時壞相，以隨逐微細故不識。如人著屐，若初日新而無有故，後應常新，不應有故。若無故應是常，常故無罪無福，無罪無福故，則道俗法亂。

復次，生滅相常隨作法，無有住時，若有住時，則無生滅。以是故，現在色無有住。住中亦無
有生滅，是一念中住，亦是有為法故，
是名通達無礙。
如是應念法。
（二）法之內容──（念[教]法及法義  導師《大智度論》筆記 [F004] p.330）
復次，法有二種：

１、總說

（１）教法

一者、佛所演說三藏、十二部、八萬四千法聚；

（２）法義

二者、佛所說法義，所謂持戒、禪定、智慧、八聖道及解脫果、涅槃等。

行者先當念佛所演說，次當念法義。

２、別釋

（１）教法──佛說甚奇  導師《大智度論》筆記 [F008] p.335
Ａ、佛語皆實  導師《大智度論》筆記 [F008] p.335
念佛所演說者，佛語美妙，皆真實，有大饒益。

Ｂ、重語無失  導師《大智度論》筆記 [F008] p.335
重語無失，各各有義故。

Ｃ、亦深亦淺  導師《大智度論》筆記 [F008] p.335
佛所演說，亦深亦淺：觀實相故深，巧說故淺；

Ｄ、四處
莊嚴  導師《大智度論》筆記 [F008]p.335
佛所演說住四處，有四種功德莊嚴：一、慧處；二、諦處；三、捨處；四、滅處。

Ｅ、四答故不可壞  導師《大智度論》筆記 [F008] p.335
有四種答
，故不可壞：一、定答；二、解答；三、反問答；四、置答。

Ｆ、遮聽不定  導師《大智度論》筆記 [F008] p.335
佛所演說，或時聽而遮，或時遮而聽，或聽而不遮，或遮而不聽；此四皆順從無違。

Ｇ、無戲論而破有無論  導師《大智度論》筆記 [F008] p.335
佛說得諸法相故，無戲論；有義理說故，破有、無論。

Ｈ、順第一義說世間無咎  導師《大智度論》筆記 [F008] p.335
佛演說隨順(223a)第一義，雖說世間法亦無咎，與二諦不相違故。

Ｉ、於美語苦語無罪  導師《大智度論》筆記 [F008] p.335
於美語、苦語中，亦無過罪。

Ｊ、於淨人為美，於不淨人為惡  導師《大智度論》筆記 [F008] p.335
隨順利益說，於清淨人中為美妙；於不淨人中為苦惡；

Ｋ、隨善法不著善法  導師《大智度論》筆記 [F008] p.335
佛語皆隨善法，亦不著善法
。

Ｌ、訶讚而無所依  導師《大智度論》筆記 [F008] p.335
雖是垢法怨家、亦不以為高；雖種種有所訶
，亦無有訶罪；雖種種讚法，亦無所依止。

Ｍ、無增減而有略廣  導師《大智度論》筆記 [F008] p.335
佛言說中，亦無增無減，或略或廣。

Ｎ、初善久久研求亦善  導師《大智度論》筆記 [F008] p.335
佛語初善，久久研求亦善。

Ｏ、語雜而義不亂  導師《大智度論》筆記 [F008] p.335
雖種種雜語，義亦不亂。

Ｐ、語多而義不薄  導師《大智度論》筆記 [F008] p.335
佛語雖多，義味不薄；

Ｑ、引人心不令人著  導師《大智度論》筆記 [F008] p.335
雖能引人心，亦不令人生愛著；

Ｒ、高顯而人不難  導師《大智度論》筆記 [F008] p.335
雖殊異高顯，亦不令人畏難。

Ｓ、遍而小人不解  導師《大智度論》筆記 [F008] p.335
雖遍有所到，凡小人不能解。

Ｔ、令人汗出毛豎  導師《大智度論》筆記 [F008] p.335
佛語如是有種種希有事：能令人衣毛為豎，流汗氣滿，身體戰
懼；

Ｕ、令天心厭  導師《大智度論》筆記 [F008] p.335
亦能令諸天心厭，聲滿十方，六種動
地；

Ｖ、令捨久所著而樂所不著  導師《大智度論》筆記 [F008] p.335
亦能令人於無始世界所堅著者能令捨，所不堅著者能令樂。
Ｗ、惡人聞憂怖，善人聞如甘露味  導師《大智度論》筆記 [F008] p.335
佛語，罪惡人聞之，自有罪故，憂怖熱惱；善一心精進入道人聞，如服甘露味，初亦好，中亦好，後亦好。

Ｘ、一音普被同聞異解  導師《大智度論》筆記 [F008] p.335
復次，多會眾中，各各欲有所聞，佛以一言
答，各各得解
，各各自見佛獨為我說。

Ｙ、處有遠近，聲無增減  導師《大智度論》筆記 [F008] p.335
於大眾中雖有遠近，聞者聲無增減，滿三千大千世界
，乃至十方無量世界；
Ｚ、應度者聞，不度者不聞  導師《大智度論》筆記 [F008] p.335
應度者聞，不應度者不聞。譬如雷霆振
地，聾者不聞，聽
者得悟。
如是種種念佛言語。

（２）法義

Ａ、總說

何等是法義？信、戒、捨、聞、定、慧等為道諸善法及三法印，如「通達」
中說。

Ｂ、別說三法印

一切有為法無常，一切法無我，寂滅涅槃，是名佛法義。

（Ａ）三法印不可壞，諸法性不可壞，是三種法相（法印即法性、法相）導師《大智度論》筆記 [F003] p.329
是三印，一切論議師所不能壞，雖種種多有所說，亦無能轉諸法性者；如冷相無能轉令熱。諸法性不可壞，假使人能傷虛空，是諸法印如法不可(223b)壞。聖人知是三種法相，於一切依止邪見各各鬪諍處得離。譬如有目人見群盲諍種種色相，愍而笑之，不與共諍。

（Ｂ）廣說四種實，略說一實相印

問曰：佛說聲聞法有四種實，摩訶衍中有一實，今何以故說三實？

答曰：佛說三種實法印，廣說則四種，略說則一種。

無常即是苦諦、集諦、道諦；說無我則一切法；說寂滅涅槃，即是盡諦。

復次，有為法無常，念念生滅故，皆屬因緣，無有自在，無有自在故無我；無常、無我無相故心不著，無相不著故，即是寂滅涅槃。以是故，摩訶衍法中，雖說一切法不生不滅，一相，所謂無相，無相即寂滅涅槃。

（八）念法（佛、僧）所指大小不同  導師《大智度論》筆記 [F004] p.330
是念法三昧，緣智緣盡，諸菩薩及辟支佛功德。

問曰：何以故念佛，但緣佛身中無學諸功德？念僧三昧緣佛弟子身中諸學無學法？餘殘善無漏法，皆念法三昧所緣？

答曰：迦旃延尼子如是說。

摩訶衍人說：「三世十方諸佛，及諸佛從初發意及至法盡，於其中間所作功德神力，皆是念佛三昧所緣。」
如佛所說及說法義經；從一句一偈，乃至八萬四千法聚，信、戒、捨、聞、定、智慧等諸善法，乃至無餘涅槃，皆是念法三昧所緣。
諸菩薩、辟支佛、及聲聞眾，除佛餘殘一切聖眾及諸功德，是念僧三昧所緣
。

參、念僧  導師《大智度論》筆記 [F004] p.330
念僧者，是佛弟子眾，（１）戒眾具足，（２）禪定眾、（３）智慧眾、（４）解脫眾、（５）解脫知見眾具足；四雙八輩，應受供養恭敬禮事，是世間無上福田。
一、念五眾具足  導師《大智度論》筆記 [F004] p.330
行者應念如佛所讚僧：若聲聞僧，若辟支佛僧，若菩薩僧功德。是聖僧五眾具足，如上說
。

問曰：先已以五眾讚佛，云何復以五眾讚僧？(223c) 
（一）二種具足
答曰：隨弟子所得五眾而讚具足。
具足有二種：一者、實具足；二者、名具足。
如佛弟子所可應得者，盡得而讚，是名名具足；如佛所得而讚，是實具足。

（二）簡別內外道

復次，為欲異於外道出家眾、在家眾故，作如是讚。

◎外道在家眾，讚其富貴、豪尊、勢力；出家眾，讚其邪見苦行，染著智慧，執論諍競
。

◎念僧眾中，或有持戒、禪定、智慧等，少不足稱，以是故佛自讚弟子眾，一切功德根本住處，戒眾具足，乃至解脫知見眾具足。住是戒眾中不傾動，引禪定弓，放智慧箭，破諸煩惱賊，得解脫，於是解脫中生知見。譬如健人先安足，挽
弓放箭，能破怨敵
，得出二怖：免罪於王，拔難於陣；決了知見，賊已破滅，心生歡喜，是故以五眾讚。
二、應受供養恭敬禮事，世間無上福田  導師《大智度論》筆記 [F004] p.330
（一）應受供養恭敬禮事
應供養者，五眾功德具足故。
如富貴、豪勢之人，人所宗敬；
佛弟子眾亦如是，有淨戒、禪定、智慧，財富；解脫、解脫知見，勢力故，應供養恭敬、合掌禮事。

（二）世間無上福田
世間無上福田者，施主有二種：貧者，富者。

貧者禮事、恭敬、迎送而得果報；富者亦能恭敬、禮事、迎送，又以
財物供養而得果報，是故名為世間無上福田。

譬如良田，耕治調柔，以時下種，溉灌豐渥
，所獲必多。

眾僧福田亦復如是，以智慧犁耕，出結使根，以四無量心磨治調柔；諸檀越下信施榖子，溉以念施恭敬、清淨心水；若今世、若後世得無量世間樂，及得三乘果。

舉薄拘羅比丘一訶梨勒果供僧之故事

如薄拘羅比丘，鞞婆尸佛時，以一呵梨勒果
供養眾僧，九十一劫天上、人中受福樂果，常無疾病；今值釋迦牟尼佛，(224a)出家漏盡，得阿羅漢。

舉沙門二十億供養眾僧之故事

沙門二十億，鞞婆尸佛時，作一房舍，以物覆地，供養眾僧，九十一劫天上、人中受福樂果，足不蹈地；生時足下毛長二寸，柔軟淨好；父見歡喜，與二十億兩金。見佛聞法，得阿羅漢，於諸弟子中精進第一
。

結

如是等少施得大果報，是故名世間無上福田。

三、四雙八輩  導師《大智度論》筆記 [F004] p.330
僧中有四雙八輩者，佛所以說世間無上福田，以有此八輩聖人故，名無上福田。

問曰：如佛告給孤獨居士：「世間福田應供養者有二種：若學人，若無學人，學人十八，無學人有九。」
今此中何以故但說八？

答曰：彼廣說故十八及九，今此略說故八；彼二十七聖人，此八皆攝。信行、法行，或向須陀洹攝，或向斯陀含攝，或向阿那含攝；家家向斯陀含攝；一種向阿那含攝；五種
阿那含
向阿羅漢攝；信行、法行入思惟道，名信解脫、見得，是信解脫、見得，十五
學人攝。九種福田，阿羅漢攝。
四、念僧是良伴  導師《大智度論》筆記 [F004] p.330
復次，行者應念僧，僧是我趣涅槃之真伴，一戒、一見，如是應歡喜，一心恭敬，順
從無違。

我先伴種種眾惡，妻子、奴婢、人民等，是入三惡道伴；今得聖人伴，安隱至涅槃。佛如醫王，法如良藥，僧如瞻病人。我當清淨持戒、正憶念，如佛所說法藥，我當順從。僧是我斷諸結結病中一因緣，所謂瞻病人，是故當念僧。
五、念僧德難量  導師《大智度論》筆記 [F004] p.330
復次，僧有無量戒、禪定、智慧等具足，其德不可測量。

如一富貴長者信樂僧
，白僧執事人：「我次第請僧於舍食。」日日次請，乃至沙彌，執事不聽沙彌受請。

諸沙彌言：「以何意故不聽沙彌？」

答(224b)言：「以檀越不喜請年少故
」。

便說偈言：「鬚髮白如雪，齒落皮肉皺，僂步
形體羸，樂請如是輩。」

諸沙彌等皆是大阿羅漢，如打師子頭，欻然
從座起而說偈言：

「檀越無智人，見形不取德；捨是少
年相，但取老瘦黑！」

上尊耆年相者，如佛說偈：

「所謂長老相，不必以年耆，形瘦鬚髮白，空老內無德
。

能捨罪福果，精進行梵行；已離一切法，是名為長老
。」

是時諸沙彌復作是念：「我等不應坐觀此檀越品量僧好惡。」，即復說偈：

「讚歎訶罵中，我等心雖一；是人毀佛法，不應不教誨！

當疾到其舍，以法教語之，我等不度者，是則為棄物！」

即時諸沙彌自變其身皆成老年，鬚髮白如雪，秀眉垂覆眼，皮皺如波浪，其脊曲如弓，兩手負杖行，次第而受請；舉身皆振掉
，行止不自安，譬如白楊
樹，隨風而動搖。

檀越見此輩，歡喜迎入坐，坐已須臾頃，還復年少形。

檀越驚怖言：

「如是耆老相，還變成少身；如服還年藥，是事何由然？」

諸沙彌言：
「汝莫生疑畏，我等非非人。汝欲平量僧，是事甚可傷！
我等相憐愍，故現如是化，汝當深識之，聖眾不可量！如說：(224c)

『譬如以蚊嘴
，猶可測海底；一切天與人，無能量僧者。

僧以功德貴，猶尚不分別；而汝以年歲，稱量諸大德！

大小生於智，不在於老少；有智勤精進，雖少而是老，

懈怠無智慧，雖老而是少。』

汝今平量僧，是則為大失！如欲以一指測知大海底，為智者之所笑！

汝不聞佛說：『四事雖小而不可輕？太子雖小，當為國王，是不可輕；
蛇子雖小，毒能殺人，亦不可輕；小火雖微，能燒山野，又不可輕也；沙彌雖小，得聖神通，最不可輕！』。

又有四種人如菴羅果：生而似熟，熟而似生，生而似生，熟而似熟
。佛弟子亦如是：〔1〕有聖功德成就，而威儀、語言不似善人；〔2〕有威儀、語言似善人，而聖功德不成就；〔3〕有威儀、語言不似善人，聖功德未成就；〔4〕有威儀、語言似如善人，而聖功德成就。

汝云何不念是言，而欲稱量於僧？汝若欲毀僧，是則為
自毀
，汝為大失！已過事不可追，方來善心，除去諸疑悔，聽我所說：

『聖眾不可量，難以威儀知，不可以族姓，亦不以多聞，

亦不以威德，又不以耆年，亦不以嚴容，復不以辯言
。

聖眾大海水，功德故甚深。』

『佛以百事讚是僧，施之雖少得報
多，
是第三寶聲遠聞，以是故應供養僧！(225a)
不應分別是老少，多知少聞及明闇；

如人觀林不分別，伊蘭（Campaka）
瞻蔔
（EraNDa）及薩羅
（ZAla）。
汝欲念僧當
如是，不應以愚分別聖。
摩訶迦葉出家時，衲衣價值十萬金，
欲作乞人下賤服，更求粗弊不能得
。
聖眾僧中亦如是，求索最下小福田，
能報施者十萬倍，更求不如不可得。』
『眾僧大海水，結戒為畔際
；若有破戒者，終不在僧數；

譬如大海水，不共死屍宿！』
」

檀越聞是事，見是神通力，身驚毛豎，合掌白諸沙彌言：

「諸聖人，我今懺悔！我是凡夫人，心常懷罪，我有少疑，今欲請問。」

而說偈言：「大德已過疑，我今得遭遇，若復不諮問，則是愚中愚！」

諸沙彌言：「汝欲問者便問，我當以所聞答。」

檀越問言：「於佛寶中信心清淨，於僧寶中信心清淨，何者福勝？」

答    曰：「我等初不見僧寶、佛寶有增減，何以故？
佛一時舍婆提乞食，有一婆羅門姓婆羅埵逝，佛數數到其家乞食；
心作是念：『是沙門何以來數數，如負其債
？』
佛時說偈：『時雨數數墮，五穀數數成；數數修福業，數數受果報。
數數受生法，故受數數死；聖法數數成，誰數數生死？
』
婆羅門聞是偈已，作是念：『佛大聖人，具知我心。』
慚愧取鉢入舍，盛滿美食以奉上佛。(225b)
佛不受，作是言：『我為說偈故得此食，我不食也！
』
婆羅門言：『是食當與誰？』

佛    言：『我不見天及人能消是食者，汝持去，置少草地，若無虫水中！』

即如佛教，持食著無虫水中，水即大沸，煙火俱出，如投大熱鐵。

婆羅門見已驚怖言：『未曾有也，乃至食中神力如是！』
還到佛所，頭面禮佛足懺悔，乞出家受戒。

佛    言：『善來！』
即時鬚髮自墮，便成沙門，漸漸斷結，得阿羅漢道。
復有摩訶憍曇彌，以金色上下寶衣奉佛。
佛知眾僧堪能受用，告憍曇彌：『以此上下衣與眾僧。』

以是故，知佛寶、僧寶，福無多少。」
檀 越 言：「若為佛布施，僧能消能受；何以故婆羅埵逝婆羅門食，佛不教令僧食？」

諸沙彌答言：「為顯僧大力故。若不見食在水中有大神力者，無以知僧力為大！若為佛施物而僧得受，便知僧力為大。譬如藥師欲試毒藥，先以與雞，雞即時死，然後自服，乃知藥師
威力為大！是故檀越當知：『若人愛敬佛，亦當愛敬僧，不當有分別，同皆為寶故！』」

爾時，檀越聞說是事，歡喜言：「我某甲從今日，若有入僧數中，若小若大，一心信敬，不敢分別！」

諸沙彌言：「汝心信敬無上福田，不久當得道！何以故？『多聞及持戒，智慧禪定者，皆入僧數中，如萬川歸海！譬如眾藥草，依止於雪山；百榖諸草木，皆依止於地；(225c)一切諸善人，皆在僧數中！』
復次，汝等曾聞佛為長鬼神將軍讚三善男子：『阿泥盧陀、難提、迦翅彌羅不？』佛言：『若一切世間天及人，一心念三善男子，長夜得無量利益。』
以是事故，倍當信敬僧！是三人不名僧
，佛說念三人有如是果報，何況一心清淨念僧？是故檀越當任力念僧！
僧名，如說偈：『是諸聖人眾，則為雄猛軍，摧滅魔王賊，是伴至涅槃！』」

諸沙彌、為檀越種種說僧聖功德，檀越聞已，舉家大小，皆見四諦，得須陀洹道。以是因緣故，應當一心念僧。
肆、念戒

一、總說

念戒者，戒有二種：有漏戒（sAsravaZIla），無漏戒（anAsravaZIla）。

（一）有漏戒

有漏復有二種：一者、律儀戒（saMvaraZIla）；二者、定共戒（samAdhisahAgataZIla）。

（二）初念三戒，後念無漏  導師《大智度論》筆記【F004】p..330
行者初學，念是三種戒；學三種已，但念無漏戒（anAsravaZIla）。

　後但會一          導師《大智度論》筆記【A008】p.14

（三）禪定戒能遮諸煩惱，無漏戒能拔諸惡煩惱根本

是律儀戒，能令諸惡（pApa）不得自在。枯朽折減
；禪定戒能遮諸煩惱（kleZa），何以故？得內樂（adhyAtmasukha）故，不求世間樂（lokasukha）；無漏戒能拔諸惡（pApa）煩惱（kleZa）根本故。

二、云何念戒

問曰：云何念戒？
答曰：

（一）念戒如藥忌  導師《大智度論》筆記【F004】p.330
如先說
念僧中，佛如醫王（vaidyarAja），法如良藥（bhaiSajya），僧如瞻病人（glAnopasthAyaka），戒如服藥禁忌；

行者自念：「我若不隨禁忌，三寶於我為無所益。又如導師指示好道，行者不用，

導師無咎，以是故我應念戒。」

（二）戒是善本、出家初門、涅槃初因  導師《大智度論》筆記【A034】p.65
復次，是戒，一切善法之所住處（adhiSThAna），譬如百榖藥木，依地而生。

持戒清淨，能生長諸深禪定，實相（bhUtalakSaNa）智慧；亦是出家人（pravrajita）之初門（prathamadvAra），一切出家人之所依仗（daNDa），到涅槃（nirvANAdhigama）之初因緣。如說：「持戒故心不悔（kaukRtya）
，乃至得解脫涅槃」。

（三）清淨戒、不缺戒、不破戒、不穿戒、不雜戒、自在戒、不著戒、智者所讚戒  導師《大智度論》筆記【A034】p.65
行者念清淨戒，不缺戒（ZIlAny akhaNDAni），不破（acchidrANi）戒，不穿（aZabalAni）戒，不雜（akalmASANi）戒，自在（bhujiSyANi）戒，不著（aparAmRSTAni）(226a)戒，智者所讚戒（vijJapraZatAni）。

1、清淨戒

無諸瑕隙（agarhitAni），名為清淨戒。

2、不缺戒3、不破戒

云何名不缺戒？

五眾
戒（paJcaZIla）中除四重戒，犯諸餘重者是名「缺」（khaNDa），犯餘罪（Apatti）是為
「破」（chidra）。

◎復次，身罪（kAyikApatti）名缺，口罪（vAcikApatti）名破。   

◎復次，大罪名缺，小罪名破。

4、不穿戒
善心（kuZalcitta）迴向涅槃，不令結使（saMyojana）、種種惡學觀得入，是名不穿（aZabala）。

5、不雜戒
為涅槃，為世間，向二處，是名為雜（kalmASa）。

6、自在戒

隨戒不隨外緣（bAhyapratyaya），如自在人無所繫屬，持是淨戒，不為愛結
所拘，是為自在戒。

7、不著戒
於戒
不生愛（rAga）慢（mAna）等諸結使，知戒實相（bhUtalakSaNa），亦不取是戒（ZIlanimittAninodgRhNAti）。若取是戒，譬如人在囹圄，桎梏所拘，雖得蒙赦，而復為金鎖所繫。人為恩愛煩惱所繫，如在牢獄；雖得出家，愛著禁戒，如著金鎖。行者若知戒是無漏因緣（anAsravahetupratyaya）而不生著，是則解脫，無所繫縛，是名不著戒。

8、智所讚戒

諸佛、菩薩、辟支佛及聲聞所讚戒，若行是戒，用是戒，是名智所讚戒。

◎外道戒，智所不讚

外道戒（tIrthikaZIla）者，牛戒（goZIla）、鹿戒（mRgaZIla）、狗戒（kukkuraZIla），羅剎鬼戒（rAkSasaZIla），啞戒（mUkaZIla）、聾戒（badhiraZIla），如是等戒，智所不讚，唐苦無善報。

（1）聖所讚戒（無漏戒得實智慧）
復次，智所讚者，於三種戒中，無漏戒（anAsravaZIla）不破不壞，依此戒得

實智慧，是聖所讚戒。

（2）無漏戒（廣說三業義）
無漏戒有三種：如佛說正語（samyagvAc），正業（samyakkarmAnta），正命（samyagAjIva）。是三業義，如八聖道中說
，是中應廣說。

Ａ、慧前戒中定後，次第之理  導師《大智度論》筆記【A041】p.79
問曰：若持戒（ZIla）是禪定（samAdhi）因緣，禪定是智慧（prajJA）因緣，

八聖道中何以慧在前（Adau），戒在中（madhye），定在後（paryavasAne）？

答曰：行路之法，應先以
眼見道而後行，行時當精勤；精勤行時，常念如

導師所教，念已一心進路，不順非道。

Ｂ、釋義  導師《大智度論》筆記【A041】p.79
◎正見（samyagdRSTi）亦如是，先以正智慧，觀五受眾（upAdAnaskandha）

皆苦，是名苦（duHkha）；苦從愛（anunaya）等諸結使（saMyojana）和合生，是名集（samudaya）；愛等結使滅（saMyojananirodha），是名涅槃；如是等觀八分（aSTAGga），名為(226b)道，是名正見。

行者是時心定知世間虛妄可捨，涅槃實法可取，決定（vyavasAya，nirNaya）是事，是名正見。

◎知見是事，心力未大，未能發行；思惟籌量，發動正見令得力，是名正思

惟。
◎智慧既發，欲以言宣故，次正語（samyagvAc）、正業（samyakkarmAnta）、

正命（samyagAjIva）戒。

◎行時精進不懈，不令住色無色定（rUpArUpyasamAdhi）中，是名正方便
（samyagvyAyAma）。

◎用是正見觀四諦（catuHsatya），常念不忘：念一切煩惱是賊（amitra），應

當捨；正見等是我真伴，應當隨，是名正念（samyaksmRti）。

◎於四諦中攝心不散，不令向色無色定（rUpArUpyasamAdhi）中，一心向涅

槃，是名正定（samyaksamAdhi）。

（3）初學有次第。無漏心中一心具  導師《大智度論》筆記【A041】p.79
是初，得善有漏（kuZalasAsrava），名為煖法（uSmagata），頂法（mUrdhan），忍（kSAnti）法中義。次第增進，初、中、後心。入無漏心（anAsravacitta）中疾；一心中具，無有前後分別次第。

（4）八分相助各有特能  導師《大智度論》筆記【A041】p.79
正見（samyagdRSTi）相應，正思惟（samyaksaMkalpa）、正方便（samyagvyAyAma）、正念（samyaksmRti）、正定（samyaksamAdhi），三種戒隨是分
分行。

1）正見分別好醜利益為事；

2）正思惟發動正見為事；

3）4）5）正語等，持是智慧諸功德，不令散失；

6）正方便驅策令速進不息；

7）正念七事所應行者，憶而不忘；

8）正定令心清淨，不濁（kaSAya）不亂（vikSepa），令正見七分得成（siddhi）。

如無風房
中燈（dIpa），則照明
了了。

如是無漏戒，在八聖道中，亦為智者所讚（vijJapraZasta）。

（5）有漏戒（在四加行）生無漏，故應行  導師《大智度論》筆記【A034】p.65
問曰：無漏戒（anAsravaZIla）應為智者所讚，有漏戒（sAsrava-ZIla）何以讚？

答曰：有漏戒似無漏，隨無漏同行因緣，是故智者合讚。如賊中有人叛來歸

我，彼雖是賊，今來向我，我當內
之，可以破賊，何可不念！諸煩惱賊在三界城中住，有漏戒善根（kuZalamUla），若煖法（uSmagata）、頂法（murdhan）、忍法（kSAnti）、世間第一法（laukikAgradharma），與餘有漏法異故，行者受用。

以是因緣故，破諸結使賊，得苦法忍（duHkhe dharmajJAnakSAnti）無漏法財，以是故智者所讚。是名念戒（ZIlasmRti）。

伍、念捨      

一、總說

念捨（tyAgAnusmRti）者，有二種捨（tyAga）：一者、施
（dAnatyAga）；二者、(226c)捨諸煩惱（sarvakleZatyAna）。

施捨有二種：一者、財施（AmiSadAna）；二者、法施（dharmadAna）。三種捨和合（trividhatyAgasAmagrI），名為捨。



　　　　　財施

　　　施捨 － 

捨


　　　法施

捨煩惱                     

導師《大智度論》筆記【A008】p.15
二、隨釋（念財捨） 導師《大智度論筆記》【F004】p.330）
財施是一切善法根本（mUla）故，行者作是念：「上四念（anusmRti）
因緣故，得瘥
煩惱病（kleZa-vyAdhi），今以何因緣故得是四念？則是先世、今世，於三寶（triratna）中少有布施因緣故。」

（一）施三寶必得涅槃  導師《大智度論》筆記【A033】p.62
所以者何？眾生於無始世界（anAdikolokadhAtu）中，不知於三寶中布施故，福（puNya）皆盡滅。是三寶有無量法，是故施亦不盡，必得涅槃。

（二）布施是初助道因緣  導師《大智度論》筆記【A033】p.62
復次，過去諸佛初發心時，皆以少多布施為因緣；如佛說：「是布施是初助道因

緣。」

復次，人命無常（anitya），財物（dhana）如電，若人不乞，猶尚應與，何況乞

而不施？以是應施，作助道因緣。

（三）布施加種種善法是涅槃因緣

復次，財物是
種種煩惱（kleZa）罪業（Apatti）因緣；

若持戒、禪定、智慧種種善法，是涅槃因緣。

以是故，財物尚應自棄，何況好福田（puNyakSetra）中而不布施？

1、兄弟二人投金入水事

譬如有兄弟二人，各擔十斤金行道中，更無餘伴。

兄作是念：「我何以不殺弟取金？此曠路中人無知者！」

弟復生念：「欲殺兄取金。」

兄弟各有惡心，語言視瞻皆異。

兄弟即自悟，還生悔心（kaukRtya）：「我等非人（amanuSya），與禽獸（tiryagyoni）何異？同生兄弟，而為少金故而生惡心！」兄弟共至深水邊，兄以金投著水中；弟言：「善哉！善哉！」弟尋復棄金水中；兄復言：「善哉！善哉！」

兄弟更互相問，何以故言善哉？

各相
答言：「我以此金故，生不善心，欲相危
害，今得棄之，故言善哉！」二辭各爾。

以是故知財為惡心因緣，常應自捨！何況施得大福而不
施？如說
：

2、讚布施偈  導師《大智度論》筆記【G001】p.378　

    施名行寶藏，亦為善親友，終始相利益，無有能壞者。(227a)

    施為好
密蓋，能遮饑渴雨；施為堅牢船，能度貧窮海。

    慳（mAtsarya）為凶衰相，為之生憂畏，洗之以施水，則為生福利。

    慳惜不衣食，終身無歡樂，雖云有財物，與貧困無異！

    慳人之室宅，譬如丘塚墓，求者遠避之，終無有向者。

    如是慳貪人，智者所擯
棄，命氣雖未盡，與死等無異。

    慳人無福慧，於施無堅要，臨當墮死坑，戀惜生懊恨；

    涕泣當獨去，憂悔火燒身。好施者安樂，終無有是苦。

    人修布施者，名聞滿十方，智者所愛敬，入眾無所畏，   

命終生天上，久必得涅槃！

如是等種種訶慳貪，讚布施，是名念財施。

二、念法捨  導師《大智度論》筆記【F004】p.330
云何念法施（dharmadAna）？

行者作是念：「法施利益甚大，法施因緣故，一切佛弟子（ZrAvaka）等得道。」

（一）法施二說  導師《大智度論》筆記【A033】p.61
復次，佛說：「二種施中，法施為第一」。何以故？

（二）財施法施勝劣之比較五義  導師《大智度論》筆記【A033】p.61
1）財施（AmiSadAna）果報（vipAka）有量；法施果報無量。

2）財施欲界（kAmadhAtu）報；法施三界（traidhAtuka）報，亦出三界報。

真淨法施 導師《大智度論》筆記【A033】p.61
若不求名聞（Zloka）、財利（lAbha）、力勢（prabhAva）；但為學佛道，宏大慈悲
，度眾生生、老（jarA）、病（vyAdhi）、死（maraNa）苦，是名清淨法施（viZuddhadharmadAna）。若不爾者，為如市易
法。

3）復次，財施施多，財物減少；法施施多，法更增益。

4）財施是無量世中舊法；法施聖法初來未
得，名為新法。

5）財施但能救諸饑渴（kSutpipAsA）、寒熱等病；法施能除九十八諸煩惱
等病。

財、法二施之比較　財 　　有量、欲界報、施則物少、舊法、救飢渴等

　　　　　　　　　法 　　無量、三界報或出、施則法增、新法、除結使

導師《大智度論》筆記【F009】p.336
◎如是等種(227b)種因緣分別財施、法施，行者應念法。

（三）法施的內容
問曰：何等是法施？

答曰：佛所說十二部經（dvAdaZAGgabuddhavacana），清淨心為福德與他說，是名

法施。復有以神通力（Rddhibala）令人得道，亦名法施。

如《網明
菩薩經》中說：「有人見佛光明得道者，生天者。」
如是等雖口不說，令他得法故，亦名法施。

1、觀眾生心性惑多少利鈍而說法  導師《大智度論》筆記【F009】p.336
是法施應眾生心性（cittasvabhAva），煩惱（kleZa）多、少，智慧利（tIkSNatA）、鈍（mRdutA），應隨所利益而為說法；譬如隨病服藥則有益。

2、為淫重說不淨觀、為瞋重說慈心、為癡重說因緣、二雜三雜可知 
導師《大智度論》筆記【F009】p.336
有淫欲重（rAgabahula），有瞋恚重（dveSabahula），有愚癡重（mohabahula）；有兩兩雜，三三雜。淫重者為說不淨觀（aZubhabhAvanA），瞋重者為說慈心（maitrIcitta），癡重者為說深因緣（gambhIra-pratItyasamutpAda）；兩雜者說兩觀，三雜者說三觀；若人
不知病相，錯投藥者，病則為增。

3、著眾生相說無我、著無我說五眾相續不令斷滅、求富說施、欲生天說持戒  
導師《大智度論》筆記【F009】p.336
若著眾生（sattva）相者，為說但有五眾（paJcaskandha），此中無我；若言無眾生相者，即為說五眾相續有（paJcaskandhasaMMtAna），不令墮斷滅故。求富樂者，為說布施；欲生天者，為說持戒；

4、人中貧乏說天上事、患居家說出家法、著財居家說五戒法、不樂世間說三法印  導師《大智度論》筆記【F009】p.336
人中多所貧乏者，為說天上事；惱患居家者，為說出家法；著錢財居家者，為說在家（upAsaka）五戒法（paJcaZIla）；若不樂世間，為說三法印：無常，無我，涅槃。

依隨經法，自演作義（artha）理（nyAya），譬喻（avadAna）莊嚴法施，為眾生說。

◎如是等種種利益故，當念法施。

三、念捨煩惱  導師《大智度論》筆記【F004】p.330
捨煩惱者，三結（saMyojana）乃至九十八使（anuZaya）等，皆斷除卻，是名為捨（tyAga）。

念捨是法，如捨毒蛇（AZIviSa），如捨桎梏，得安隱（yogakSema）歡喜（prAmodya）。

復次，念捨煩惱（kleZatyAgAnusmRti），亦入念法中（dharmAnusmRti）。

問曰：若入念法中，今何以更說？

答曰：捨諸煩惱，是法微妙（cAru）難得（durlabha），無上（aanuttara）無量（apramANa），

是故更別說。

復次，念法與念捨異：念法，念佛法微妙，諸法中第一；念捨，念諸煩惱罪惡，

捨之為快；行相（AkAra）別，是為異。(227c)
結（念捨除增上慢）  導師《大智度論》筆記【F004】p.330
如是等種種因緣，行者當念捨。念捨者，是初學禪智中，畏生增上慢（abhimAna）。

陸、念天  
一、念六欲天  導師《大智度論》筆記【F004】p.331
念天（devatAnusmRti）者，有四天王天（CAturmahArAjakAyikadeva），乃至他化自在天（ParanirmitavaZavartideva）。

問曰：佛弟子應一心念佛及佛法，何以念天？

答曰：知布施業因緣果報故，受天上富樂，以是因緣故念天。

復次，是八念，佛自說因緣。念天者應作是念：「有四天王天，是天五善法

（kuZaladharma）因緣故生彼中：信（ZraddhA）罪（Apatti）福（puNya），受持戒（ZIla），聞（Zruta）善法（saddharma），修布施（tyAga），學智慧（prajJA）；我亦有是五法，以是故歡喜。言天以是五法故，生富樂處，我亦有是；我欲生彼，亦可得生，我以天福無常故不受；乃至他化自在天亦如是。」

二、念三界天  導師《大智度論》筆記【F004】p.331
問曰：三界中清淨天多，何以故但念欲天（kAmadhAtu）？

答曰：聲聞法中說念欲界天，摩訶衍中說念一切三界天。行者未得道時，或心著人

間五欲，以是故佛說念天。

若能斷淫欲，則生上二界天中；若不能斷淫欲，即
生六欲天中，是中有妙（praNIta）細（sUkSma）清淨（viZuddha）五欲（paJcakAmaguNa）；佛雖不欲令人更生受五欲，有眾生不任
入涅槃，為是眾生故說念天。如國王子（rAjaputra）在高危處立，不可救護，欲自投地；王使人敷厚綿褥，墮則不死，差
於墮地故。

三、念生天、淨生天 
復次，有四種天：名天（saMmatideva）、生天（upapattideva）、淨天（viZuddhideva）、

生淨
天（upapattiviZuddhadeva）。

1）名天者，如今國王名「天子」。

2）生天者，從四王天（CAturmahArAjika）乃至非有想非無想天（naivasaMjJAnAsaMmjJa deva）。

3）淨天者，人中生諸聖人（Aryapudgala）。

4）生淨天者，三界天（traidhAtukadeva）中生諸聖人（Aryapudgala），所謂須陀洹（srotaApanna），家家
（kulaMkula），斯陀含（sakRdAgAmin），一種（ekavIcika），或於天上得阿那含、阿羅漢道。生淨天，色界中有五種阿那含，不還是間
，即於彼
得阿羅漢；無色界（ArUpyadhAtu）中一種阿那含（anAgAmin），離色界（rUpadhAtu）生無色界（ArUpyadhAtu），是中修無(228a)漏道，得阿羅漢入涅槃。

念是二種天，生天，生淨天。如是等天，是名念天。

柒、念安那般那  導師《大智度論》筆記【F004】p.331
念安那般那者（AnApAnAnusmRti），如《禪經》（DhyAnasUtra）
中說。

捌、念死  
一、標二種死 導師《大智度論》筆記【F004】p.331
念死（maraNAnusmRti）者，有二種死：一者、自死（AtmanAmaraNam）；二者、他因緣死（pareNa maraNam）。

二、思惟必當自死

是二種死，行者常念：「是身若他不殺、必當自死；如是有為法（saMskRtadharma）中，不應彈指頃（acchaTAsaMghAta-mAtram）生信不死心。是身一切時中皆有死，不待老（jarA），不應恃
是種種憂（Zoka）惱（upAyAsa）、凶衰（parijunya）身；生心望安隱（yogakSema）不死（amRta），是心癡人（mohapuruSa）所生。身中四大（mahAbhUta）各各相害，如人持毒蛇（AZIvaSa）篋
，云何智人以為安隱？若出氣（praZvAsa）保當還入（AZvAsa），入息保出（praZvAsa），睡眠（nidrA）保
復得還覺（prabodha），是皆難必！何以故？是身內、外多怨（vairin）故。」如說：       

或有胎中死，或有生時死，或年壯時死，或老至時
死；

亦如果熟時，種種因緣墮。當求免
離此：死怨之惡
賊，

是賊難可信，時捨
則安隱。假使大智人，威德力無上，

無前亦無後，於今無脫者。亦無巧辭謝，無請求得脫，   

亦無捍挌
處，可以得免者；亦非持淨戒，精進可以脫；  

死賊無憐愍，來時無避處！

是故行者不應於無常危脆命中而信望活。

三、舉經（諸比丘自說念死想）  導師《大智度論》筆記【G001】p.378
如佛為比丘說死相
義（maraNasaMjJArtha）：有一比丘偏袒（ekAMsamuttarAsaGgaM kRtvA）白佛：「我能修是死相！」

佛言：「汝云何修？」

比丘言：「我不望過七歲活！」

佛言：「汝為放逸（pramatta）修死相！」

有比丘言：「我不望過七月活！」有比丘言：「七日。」有言六、五、四、三、二、一

日活。(228b)佛言：「汝等皆是放逸修死相
（maraNasaMjJA）！」

有言：「從旦至食時。」

有言：「一食頃（eka piNDapAta）」。

佛言：「汝等亦是放逸修死相！」

一比丘偏袒白佛：「我於出氣不望入，於入氣不望出！」

佛言：「是真
修死相，為不放逸比丘！一切有為法（samskRtadharma），念念生、滅，

住時（sthitikAla）甚少；其猶如幻（mAyopama），欺誑無智」。

行者如是等種種因緣念死相
。

玖、總結（八念次第）

問曰：法是三世諸佛師
，何以故念佛在前？是八念云何有次第（anukrama）？

答曰：

一、念佛在前
是法（dharma）雖是十方三世（tryadhvan）諸佛師，佛能演出是法，其功大故。

譬如雪山中有寶山（ratnagiri），寶山頂有如意寶珠（cintAmaNiratna），種種寶物多有。人欲上，或有半道還者，有近而還者。有一大德國王，憐愍眾生，為作大梯（mahAsopAna）；人民大小，乃至七歲小兒，皆得上山，隨意取如意珠等種種寶物。佛亦如是，世間諸法實相（bhUtalakSaNa）寶山，九十六種異道
皆不能得，乃至梵天王（BrahmA DevarAja）求諸法實相亦不能得，何況餘人？佛以大慈悲，憐愍眾生故，具足六波羅蜜（pAramitA），得一切智慧（prajJA）方便，說十二部經（dvAdaZAGgabuddhavacana）、八萬四千法聚梯；阿若憍陳如（AjJA-takauNDinya）、舍利弗（WAriputra）、目揵連（MaudgalyAyana）、摩訶迦葉（MahAkAZyapa），乃至七歲沙彌蘇摩（Sumana）
等，皆得諸無漏法（anAsravadharma）：根（indriya）、力（bala）、覺（saMbodhyaGga）、道（mArgAGga）。實相（bhUtalakSaNa）雖微妙，一切眾生皆蒙佛恩故得。以是故，念佛在前。

二、三、次第念法、念僧

次第念法，次第念僧，僧隨佛語，能解法故第三；餘人不能解，僧能得解，以是故稱為寶。人中寶者是佛；九十六種道法中寶者是佛法；一切眾中寶者是僧。

復次，以佛因緣故，法出世間，以法因緣故有僧。

四、次第說持戒

行者念：「我云何當得法寶，得在僧數中？當除卻一切粗細身、口惡業，是故次第說

持戒。」

復次，云何分別有七(228c)眾？以有戒（ZIla）故。

五、次第念捨

欲除心惡（cittaduSkRta），破慳貪（abhidhyA）故念捨；欲令受者得樂故破瞋恚（vyApAda）；信福（puNya）得果報（vipAkaphala）故破邪見（mithyAdRSTi）。

六、次第念天（十善道有二種果：上行生淨天，中行得生天  導師《大智度論》筆記【A047】p.83）
住持戒布施法中，則為住十善道中（daZakuZalakarmapatha），離十不善道。

十善道有二種果（phala）：若上行者得淨天（viZuddhadeva）中生，中行得生天；以是故，戒、施次第念天。

七、次第念安那般那

行禪（dhyAna）定（samApatti）故，得二種天
，滅諸惡覺（vitarka），但集善法，攝心一處；是故念天，次第念安那般那（AnApAna）。

八、次第念死

念安那般那，能滅諸惡覺，如雨淹塵；見息出、入，知身危脆，由息入、出，身得存立；是故念入、出息，次第念死。

復次，行者，或時恃有七念，著此功德，懈怠心生，是時當念死；死事常在前，云

何當懈怠著此法愛！如阿那律（Aniruddha）、佛滅度時說
：

阿那律嘆佛滅偈  導師《大智度論》筆記【G001】p.378
「有為法如雲，智者不應信，無常金剛來，破聖主山王！」

是名八念次第。

拾、聲聞、菩薩八念差別（大乘八念：為一切生，集一切德，無所得空）  導師《大智度論》筆記【F004】p.331
問曰：是說聲聞八念；菩薩八念有何差別？

答曰：聲聞為身故，菩薩為一切眾生故；聲聞但為脫老（jarA）、病（vyAdhi）、死（maraNa）

故；菩薩為遍具一切智
（sarvajJAna）功德（guNa）故。是為差別。

復次，佛是中亦說：「告舍利弗！菩薩摩訶薩，以
不住法（asthAnayogena）住
般若波羅蜜中，應具足檀波羅蜜（dAnapAramitA），乃至應具足八念（anusmRti），不可得故（anupalabdhitAm upAdAya）。」

初有不住（asthAna），後有不可得（anupalabdhitA），以
此二印（mudrA），以是故異。不住
、不可得
義，如先說。

� 〔是〕－【宋】【元】【明】【宮】(大正25，221d，n.9)


� （Lamotte：p.1363, n.2）：《相應部》Ⅳ, p.79；另可參考《中阿含經》卷10〈第42經〉《何義經》：「阿難！無欲者，令解脫義。阿難！若有無欲者，便得解脫一切婬、怒、癡。是為阿難，因持戒便得不悔，因不悔便得歡悅，因歡悅便得喜，因喜便得止，因止便得樂，因樂便得定。阿難！多聞聖弟子因定便得見如實、知如真，因見如實、知如真，便得厭，因厭便得無欲，因無欲便得解脫，因解脫便知解脫，生已盡，梵行已立，所作已辦，不更受有，知如真。阿難！是為法法相益，法法相因，如是此戒趣至第一。謂度此岸，得至彼岸。」（大正1，485b6～16）；另可參考《��������������������������������������������������������������������������������������������������������������������������


� 五＝餘【宮】(大正25，221d，n.11)


� 日＝月【元】【明】(大正25，221d，n.12)


� （Lamotte：p.1364, n.1）：《長老偈》p.34，《長老偈》Ⅰ, p.386；《法句經》,Ⅱ, p.52～63；AvadAnaZataka梵本《百喻經》,Ⅰ, p.279～288。


� 【瘥ㄔㄞˋ】：痊愈；使病愈。《百喻經‧倒灌喻》：「醫言當須倒灌乃可瘥耳。」《漢語大辭典》卷8，p.343


� 拷＝考【宋】【元】【明】【宮】(大正25，221d，n.13)


� 待＝行【宮】【石】(大正25，222d，n.1)


� （Lamotte：p.1367, n.1）《相應部》Ⅴ, p.470


� 即＋（時）【宋】【元】【明】【宮】(大正25，222d，n.4)


� 【染】：熏染；影響。《書‧胤征》：「舊染汙俗，咸與維新。」《墨子‧所染》：「舜染於許由、伯陽、湯 染於伊尹、仲虺。」南朝梁劉勰《文心雕龍‧時序》：「故知文變染乎世情，興廢繫乎時序。」《漢語大辭典》卷4，p.935。


� （Lamotte：p.1367, n.2）《相應部》Ⅳ, p.179


� 眾＝陰【石】(大正25，222d，n. 6 )


� （Lamotte：p.1368, n.1）《大智度論》卷15，大正25，170a2～4；卷22，222a28～b1；卷26，253c13～15；卷32，297c23～24；《雜阿含經》卷3〈第80經〉，大正2，20a25～b28；《佛說聖法印經》，大正2，500a～b。《大毘婆沙論》卷104，大正27，541c10；《阿毘曇毘婆沙論》卷46，大正28，349a23；《十住毘婆沙論》卷1，大正26，25a17；卷10，73b23；《彌勒菩薩所問經論》卷2，大正26，240b15；《成實論》卷6，大正32，281c2；卷12，332c15，卷15，363b23，365a26；《大方廣佛華嚴經》卷5，大正10，22c1；卷18， 97a17～18；《大方廣總持寶光明經》卷2，大正10，891a24，《大寶積經》卷6，大正11，35a11；卷6，36a1；卷25，141a；卷116，656c12；《入法界體性經》卷1，大正12，237a3。


� 【長風】1.遠風。 戰國楚宋玉《高唐賦》：「風至而波起兮，若麗山之孤畝。」《文選‧左思＜吳都賦＞》：「習御長風，狎翫 靈胥。」劉逵注：「長風，遠風也。」唐杜甫《龍門閣》詩：「長風駕高浪，浩浩自太古。」明高啟《夢游仙》詩：「長風八萬里，夜入通明天。」2.暴風；大風。玄應《一切經音義》卷一引《兼明苑》：「風暴疾而起者謂之長風。」《漢語大辭典》卷11，p.578。


� 參考《大智度論》之本文相互索引，p.47：「破我」：《大智度論》大正25，64a～b、103c14～17、148a23～150a15、163c7～164a、200b26～c29、206a28～c14


�《法華義疏》卷7（大正34，p. 550c8～9）「如三毒是三衰因。故出城四門即知貪欲致老，瞋恚致病，愚癡致死。」


� 名＋（為）【宋】【元】【明】【宮】(大正25，222d，n.10)


� 《中觀今論》第三章〈緣起之生滅與不生不滅〉p.25～p.40


� 《大智度論》之本文相互索引，p.48：1）《大品般若經》卷4〈句義品〉第12，大正8，242c2～4；卷8〈幻人聽法品〉第28，278c1～2。 2）PaJcaviMZati ( DUTT )，p. 164，line 8～9


� （Lamotte：p.1376, n.1）《文殊師利所說般若波羅蜜經》卷4，大正8，242c2～4；卷8，278c1～2。


� 《大智度論》卷19，200a20～b26（心念處部分）。


� 〔無〕─【宋】【元】【明】【宮】 (大正25，222d，n.14)


�《十住毘婆沙論》卷9：「行於諦處常不欺誑，行於捨處淨除慳垢，行於善處其心善寂，行於慧處得大智慧。」（大正26，68c28～69a1)


《十住毘婆沙論》卷13：「復有四法能攝佛道：一諦處、二捨處、三滅處、四慧處。如說：『諦捨定具足，得慧利清淨，精進求佛道，當集此四法」（大正26，92b10～13）


� 《大智度論》卷2：「佛常以真實，以是故置不答，復次置不答，是為答。有四種答：一、決了答，如佛第一涅槃安隱；二、解義答；三、反問答；四、置答。」（大正25，75a16～19）


《大智度論》卷26：「佛有四種答：一者定答、二者分別義答、三者反問答、四者置答。此十四難法應置答，又復若有所利益事則答，外道所問不為涅槃，增長疑惑故以置答，知必有所益者分別為答，必無所益置而不答。」（大正25，253b14～18）


� （Lamotte：p.1379, n.1）《大智度論》卷31，大正25，290c22，295b29；卷85，大正25，657a2。


� 〔訶ㄏㄜ〕：大聲斥責；責罵。《漢語大辭典》卷11，p.95。


� 〔戰ㄓㄢˋ〕：恐懼；發抖。《漢語大辭典》卷5，p.239。 


� 動＝振【宋】【元】【宮】，＝震【明】(大正25，223d，n.1)


� （Lamotte：p.1380, n.1）《大智度論》卷30，大正25，284a～b《大毘婆沙論》卷79，大正27，410a16；《阿毘曇毘婆沙論》卷41，大正28，306c24；《鞞婆沙論》卷9，大正28，482c16；《大毘婆沙論》卷79，大正27，410b25。


� 《大寶積經》卷62：「諸眾皆集牟尼所，淨心瞻仰如來面，一切現前覩世尊，斯則如來不共相，佛以一音演說法，種種隨心各皆解，世尊說應眾生機，斯則如來不共相，佛以一音演說法，眾生隨類各得解，稱意所欲知其義，斯則如來不共相，佛以一音演說法，或有修進或調伏，或有獲得無學果，斯則如來不共法。」（大正11，361b6～13）


� 世界＝國土【石】(大正25，223d，n.2)


� 霆振＝霆震【元】【明】，＝電震【石】(大正25，223d，n.3)


� 聽＝聰【宋】【元】【明】【宮】(大正25，223d，n.4)


� 《大智度論》卷22，大正25，222a26～c16（「通達無礙」）；又參卷26，大正25，254c。


� 《中觀今論》p.35～p.37。


� 緣＋（論）【石】(大正25，223d，n.8)


� （１）戒眾具足，（２）禪定眾、（３）智慧眾、（４）解脫眾、（５）解脫知見眾具足


� 競＝竟【宮】(大正25，223d，n.12)


� 挽〔ㄨㄢˇ〕：拉；牽引。《漢語大辭典》卷6，p.623。 


� 敵＝賊【石】(大正25，223d，n.14)


� 以＝施【石】(大正25，223d，n.15)


� 渥＝泥【宋】【宮】(大正25，223d，n.16)


� 《諸經要集》卷5，大正54，44c9～45a3。


� （Lamotte：p.1388, n.1）《佛五百弟子自說本起經》大正4，191c24～192a16。


� 《中阿含經》卷30〈第127經〉《福田經》：「世中凡有二種福田人，云何為二？一者學人、二者無學人。學人有十八，無學人有九……云何十八學人？信行、法行、信解脫、見到、身證、家家、一種、向須陀洹、得須陀洹、向斯陀含、得斯陀含、向阿那含、得阿那含、中般涅槃、生般涅槃、行般涅槃、無行般涅槃、上流色究竟。是謂十八學人。居士。云何九無學人。思法、昇進法、不動法、退法、不退法、護法護則不退，不護則退；實住法、慧解脫、俱解脫，是謂九無學人。」（大正1，616a10～19）


 另可參考導師《大智度論》筆記 [F009] p.335


� 五種＝五【宋】【元】【明】【宮】，＝六種【石】(大正25，224d，n.3)


�《阿毘達磨大毘婆沙論》卷174：「有五不還：謂中般涅槃、生般涅槃、有行般涅槃、無行般涅槃、上流往色究竟。為五攝一切？為一切攝五耶？如是等章及解章義既領會已應廣分別。問：何故作此論？答：為欲分別契經義故。如契經說有五不還：謂中般涅槃，乃至廣說。彼經雖作是說，而不明為五攝一切，為一切攝五，亦未曾顯勝劣差別，今欲具明故作斯論。」（大正27，873c12～19）


� 五＝六【石】(大正25，224d，n.10)


� （Lamotte：p.1393, n.2）《大莊嚴論經》卷1，大正4，261a19～262c2。


� 故＋（諸阿羅漢沙彌）【石】(大正25，224d，n.8)


�【僂ㄌㄡˊ步】：彎下身子走路。《漢語大詞典》卷1，p.1631。


�【欻ㄏㄨˊ然】：忽然。《漢語大詞典》卷6，p.1457。


� 少＝耆【宮】【石】(大正25，224d，n.9)


� （Lamotte：p.1395, n.1）巴利《法句經》v. 260


� （Lamotte：p.1395, n.2）巴利《法句經》v. 267


� 掉＝桃【石】(大正25，224d，n.11)


� 楊＝華【宋】【宮】(大正25，224d，n.12)


� 嘴＝觜【元】【明】；觜ㄗㄨㄟˇ：啄。 唐  杜甫 《閿鄉姜七少府設鱠戲贈長歌》：“無聲細下飛碎雪，


有骨已剁觜春蔥。《漢語大詞典》卷10，p.1359。


� （Lamotte：p.1397, n.2）《增一阿含經》卷17〈第7經〉，大正2，634a17～b17。


� 是則為＝則為是【宋】【元】【明】【宮】(大正25，224d，n.19)


� （Lamotte：p.1398, n.1）巴利《增支部》Ⅲ, p.350～351; Ⅴ, p.140～143。


� （Lamotte：p.1398, n.2）KalpanAmaNDitikA梵本《譬喻莊嚴》，p.139。


� 報＝果【宋】【元】【明】【宮】(大正25，224d，n.22)


� 《翻譯名義集》卷3：「《觀佛三昧海經》云：『譬如伊蘭與旃檀，生末利山中，牛頭旃檀，生伊蘭叢中，未及長大，在地下時，牙莖枝葉，如閻浮提竹笋，眾人不知言，此山中純是伊蘭，無有旃檀，而伊蘭臭，臭若肨屍熏四十由旬，其華紅色，甚可愛樂，若有食者，發狂而死，牛頭旃檀，雖生此林，未成就故，不能發香，仲秋月滿，卒從地生，成旃檀樹，眾人皆聞牛頭旃檀上妙之香，永無伊蘭臭惡之氣。』」（大正54，1102c2～10）。


� 《翻譯名義集》卷3：「瞻蔔，或詹波，正云瞻博迦，大論翻黃華，樹形高大，新云苦末羅，此云金色，西域近海岸樹，金翅鳥來，即居其上。」（大正54，1104b20～22）。


� 《翻梵語》卷9：「薩羅(譯曰杉也)　第二十三卷」（正54，1047 b21）。


� 當＝應【石】(大正25，225d，n.1)


� （Lamotte：p.1399, n.1）巴利《相應部》Ⅱ, p.219～222; p.180。《雜阿含經》卷41，〈第1144經〉，大正2，303b22；《別譯雜阿含經》卷6，〈第119經〉，大正2，418b6


� 【畔際】：界限；邊際。《法苑珠林》卷108引《大智度論》：“眾僧大海水，結戒為畔際，若有破戒者，終不在僧數。” 宋  文天祥 《亂礁洋》詩序：“叢山實則皆在海中，非有畔際。《漢語大詞典》卷7，p.1338。


� （Lamotte：p.1399, n.2）巴利《律藏》Ⅱ, p.237; 巴利《增支部》Ⅳ, p.198, 201; 巴利《自說經》p.53, 55

